
Rezime/Abstract

Pitanje krivičnopravnog položaja osoba sa duševnim smetnjama otvara brojne pravne, medicinske i etičke dileme. Razlog
tome je činjenica da njihovo protivpravno ponašanje često nije rezultat njihove slobodne volje, već je uslovljeno njihovim
problemima sa mentalnim zdravljem. Savremena krivična zakonodavstva stoje na stanovištu da čovjek može biti kažnjen
samo za one svoje postupke za koje snosi krivicu, zbog čega neuračunljivi učinitelji protivpravnih djela ne mogu biti
kažnjeni. S druge strane, država je obavezna da spriječi sva postupanja kojima se ugrožavaju životi, sigurnost i imovina
njenihgrađana, bez obzira od koga takvo ugrožavanje dolazi. U ovom magistarskom radu prikazani su historijski, teoretski,
zakonodavni i praktični aspekti položaja osoba sa duševnim smetnjama u krivičnom postupku, a posebno neuračunljivih
učinitelja protivpravnih djela. Također je prikazana sudska praksa domaćih redovnih sudova, Ustavnog suda BiH i
Europskog suda za ljudska prava u ovoj oblasti, kao i komunikacija vlasti BiH sa Europskim komitetom za sprječavanje
mučenja i neljudskog ili ponižavajućeg postupanja ili kažnjavanja (CPT).Obavljeno istraživanje pokazalo je da, iako je
relevantno zakonodavstvo u Federaciji BiH u najvećoj mjeri usklađeno sa međunarodnim standardima zaštite ljudskih
prava, u praksi se dešavaju značajna kršenja ljudskih prava neuračunljivih učinitelja protivpravnih djela, prilikom njihovog
prisilnog smještaja u psihijatrijske zdravstvene ustanove. Ključneriječi:osobe sa duševnims metnjama, neuračunljivost,
protivpravno djelo, prisilni smještaj

